
ᖃᐅᔨᒋᑦ ᓂᕿᐅᑉ ᐱᒍᓐᓇᓂᖓᓂᒃ ᑕᕐᕿᖁᑎᖓᓂ ᓂᕿᑦᓯᐊᑐᒪᓂᐅᑉ 

 
ᑰᑦᔪᐊᖅ, ᒫᑦᔨ 1, 2019 – ᓂᕿᓯᓂᕐᓴᐅᖃᑦᑕᓂᖅ ᐅᐊᕈᑦᓯᓗᐊᕐᓯᒪᖕᖏᑐᓂᒃ, ᓂᕿᑐᐃᓐᓇᑐᕐᓂᓗ, 
ᐃᓗᓯᕐᓱᓯᐊᕐᓂᒧᑦ ᐃᑲᔪᕐᓯᕗᖅ. ᒫᑦᔨᒥ, ᑐᑭᓯᒪᔭᐅᑎᑦᓯᑎᓪᓗᒋᑦ ᓂᕿᑦᓯᐊᑐᒪᓂᐅᑉ ᑕᕐᕿᖓᓂ 
ᓂᕿᑐᐃᓐᓇᑐᕐᓂᐅᓗ ᐅᓪᓗᖁᑎᖓᓂ (ᒫᑦᔨ 28) ᑐᖕᖓᕕᐅᑎᓪᓗᒍ "ᖃᐅᔨᒋᑦ ᓂᕿᐅᑉ ᐱᒍᓐᓇᓂᖓᓂᒃ," 
ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᓄᓇᕕᒻᒥᐅᓂᑦ ᓄᐃᑕᑎᑦᓯᖁᔭᐅᕗᑦ ᓱᕐᕃᓯᐊᒍᑎᐅᔪᓂᑦ ᓂᕆᓂᕐᓂᑦ, 
ᓂᕆᖃᑎᒌᓐᓂᓂᑦ ᐅᑦᑐᓂᕐᓂᓗ ᐊᑦᔨᒌᖕᖏᑐᓂᑦ ᓂᕿᓂᑦ ᐃᓗᓯᕐᒧᑦ ᐱᐅᔪᒥᑦ ᖃᓄᐃᖕᖏᓯᐊᕐᓂᒧᓗ. 
 
ᑫᓪᓗᑐᐃᓗᑎᑦ ᑎᒥᐅᔪᓂᑦ ᓄᓇᓕᒻᒥ ᓱᖃᑦᑎᓯᑎᑦᓯᖁᓗᒋᑦ ᓂᕿᑦᓯᐊᒧᓕᖓᔪᓂᑦ ᓂᕿᑐᐃᓐᓇᓄᓗ, ᓄᓇᕕᒻᒥ 
ᐃᓗᓯᓕᕆᓂᕐᒥ ᑲᑎᒪᔩᑦ ᑮᓇᐅᔭᓂᒃ ᐊᑐᐃᓐᓇᐅᑎᑦᓯᕗᑦ $1 000ᓂᑦ ᐊᑕᐅᓯᕐᒧᑦ ᐱᓇᓱᑦᑕᐅᔪᒧᓕᖓᔪᓂᑦ. 
ᐃᓄᐃᑦ ᑲᒪᒋᔭᓖᑦ ᓄᓇᓕᐅᑉ ᐃᒐᓕᖓᓂᒃ ᐃᓗᓯᓕᕆᓂᕐᒥᓗ ᐱᓇᓱᑦᑏᑦ, ᐃᓕᓐᓂᐊᕖᑦ, ᐯᕆᑦᓯᕖᑦ ᐊᒻᒪᓗ 
ᐃᓅᓱᑦᑐᐃᑦ ᐃᓪᓗᖁᑎᖏᑦ ᑮᓇᐅᔭᓂᑦ ᑐᑦᓯᕋᕈᑎᓕᐅᖁᔭᐅᕗᑦ ᑕᑕᕐᓭᓗᑎᑦ ᑮᓇᐅᔦᓕᕿᒍᑎᓂᑦ ᒫᑦᔨ 20, 
2019ᒧᑦ ᑎᑭᓪᓗᒍ. "ᐃᒐᓂᖅ ᓂᕆᖃᑎᒌᓐᓃᓗ ᐃᓚᒌᖑᑦᓱᑎᑦ ᐃᓚᓐᓈᕆᖑᑦᓱᑎᓗᓐᓃᑦ ᖃᐅᔨᒍᑎᑦᓯᐊᖑᕗᑦ 
ᓂᕿᓂᑦ ᓄᑖᓂᑦ, ᐊᓕᐊᓱᖃᑎᒌᑦᓱᑎᑦ ᓂᕆᑦᓯᐊᓕᐅᒥᑦᓱᑎᓗ." ᐅᖃᕐᑐᕕᓂᖅ ᐋᓐᓂᐊᓯᐅᕐᑎᒪᕆᒃ ᒪᕆ ᕈᓯᐊᑦ 
ᓇᐅᓕᒫᓂᒃ ᐃᓗᓯᓕᕆᔭᐅᓂᖓᓂ ᐊᓪᓚᕕᖓᓂ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ. 
 
ᐃᓱᒪᑖᕈᑎᑦᓯᐊᑦ ᐃᑲᔪᕐᓯᒍᓐᓇᑐᐃᓗ ᐊᑐᐃᓐᓇᕈᕐᑎᑎᓪᓗᑎᑦ ᓱᖃᑦᓯᒍᑎᓂᑦ ᐊᓯᖏᓪᓗ ᐃᑲᔪᕐᓯᒍᓐᓇᑐᑦ, 
ᐃᒐᒍᓰᑦ ᑐᑭᓯᒪᔭᐅᒋᐊᓖᓪᓗᑦ ᓂᕿᑦᓯᐊᓄᓕᖓᔪᑦ ᓄᐃᑕᑎᑕᐅᕗᑦ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᑦ 
ᖃᕆᑕᐅᔭᑎᒍᑦ ᓄᐃᑕᑎᑦᓯᕕᖓᓂ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᓴᖓᓂᒃ ᑕᕐᕋᖓᓂ 55 ᐃᑰᑕᖓᓂ ᐱᒍᑦᔨᓗᑎᑦ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓃᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 

